
Broj: 11-45-172-186-13/25 
Datum: 10.11.2025. godine 
 
Na osnovu člana 70. stav (1) i  (4)  Zakona o javnim nabavkama („Službeni glasnik BiH” broj: 39/14, 59/22 
i 50/24), a na preporuku Komisije za javnu nabavku broj 11-45-172-186-11/25 od 07.11.2025. godine, 
imenovane Rješenjem broj: 11-45-172-186-1/25 od 01.10.2025. godine, Federalni ministar raseljenih 
osoba i izbjeglica  d o n o s i: 
 
 
                                                                             ODLUKU 

O PONIŠTENJU POSTUPKA JAVNE NABAVKE-LOT 2 
 
I 
 

Poništava se postupak javne nabavke za izvođenje radova na izgradnji tri (3) individualna stambena 
objekta u Općini Fojnica u okviru Programa obnove, koji se realizira grant sredstvima Vlade Ujedinjenih 
Arapskih Emirata namjenjenih sanaciji objekata i ublažavanju posljedica nakon poplava iz oktobra 2024. 
godine, na osnovu člana 69. stav (2) tačka d) Zakona o javnim nabavkama („Službeni glasnik BiH” broj: 
39/14, 59/22 i 50/24). 
 

II 
 

Odluka stupa na snagu danom donošenja i objaviti će se na web-stranici Ugovornog organa 
(www.fmroi.gov.ba), u skladu sa članom 70. stav (6)  Zakona o javnim nabavkama („Službeni glasnik BiH” 
broj: 39/14, 59/22 i 50/24). 
 

O  b  r  a z  l  o  ž  e  nj  e 
 

 
Postupak javne nabavke za izvođenje radova na izgradnji tri (3) individualna stambena objekta u Općini 
Fojnica  u okviru Programa obnove, koji se realizira grant sredstvima Vlade Ujedinjenih Arapskih Emirata 
namjenjenih sanaciji objekata i ublažavanju posljedica nakon poplava iz oktobra 2024. godine,  pokrenut 
je Odlukom o pokretanju postupka javne nabavke broj: 11-45-172-186/25 od 01.10.2025. godine. 
 
U postupku prethodne provjere i ispitivanja tržista za potrebe Federalnog ministarstva raseljenih osoba i 
izbjeglica, putem e-maila, dana 25.07.2025. godine poslan je upit o cijenama izvođenja radova (Predmjer 
radova) na adresu potencijalnih ponuđača: GTR d.o.o Mostar, Promark d.o.o., Izgradnja Tojaga d.o.o 
Mostar, Tehnograd d.o.o. Tuzla, GPD Drina d.o.o. Goražde, Braća Mićić d.o.o Modriča, Dola d.o.o. Cazin. 
Svoj odgovor sa ponuđenom cijenom u predviđenom roku dostavio je ponuđač Dola d.o.o. Cazin. 
 
 Procijenjena vrijednost nabavke za LOT 2 iznosila je 642.574,80 KM bez PDV-a. 
 
Javna nabavka je planirana u Planu javnih nabavki za 2025. godinu, redni broj: Radovi 7/25- Grant 
sredstva Vlade Ujedinjenih Arapskih Emirata namjenjena sanaciji objekata i ublažavanju posljedica nakon 
poplava, JRNR: 45000000-7 Građevinski radovi, a koji je objavljen na web stranici Ugovornog organa 
(www.fmroi.gov.ba) u skladu sa članom 17. Zakona o javnim nabavkama („Službeni glasnik BiH” broj: 

http://www.fmroi.gov.ba/
http://www.fmroi.gov.ba/

39/14, 59/22 i 50/24). Javna nabavka je sprovedena Otvorenim postupkom u skladu sa Zakonom o javnim 
nabavkama („Službeni glasnik BiH“,broj: 39/14, 59/22 i 50/24).  
Kriterij za ocjenu ponuda je "najniža cijena” tehnički zadovoljavajuće ponude. 

         Obavještenje o nabavci broj: 668-1-3-97-3-52/25 je objavljeno na Portalu javnih nabavki    

(www.ejn.gov.ba.) dana 03.10.2025 godine, Sažetak obavještenja o nabavci je  objavljen u „Službenom 

głasniku BiH” broj 59, str. 65 od 10.10.2025. godine. 

 

Komisija za javnu nabavku imenovana je Rješenjem Ugovornog organa broj: 11-45-172-186-1/25 od 
01.10.2025. godine. Komisija za javnu nabavku dostavila je Zapisnik o pregledu i ocjeni ponuda broj: 11-
45-172-186-9/25 od 07.11.2025. godine odgovornoj osobi Ugovornog organa. 

 
U Zapisniku o pregledu i ocjeni ponuda utvrđeno je da je Komisija u skladu sa Zakonom, blagovremeno i 
pravilno izvršila otvaranje dostavljenih ponuda i njihovu ocjenu, o čemu je sačinila odgovarajući Zapisnik, 
u kojem je utvrđeno slijedeće: 

 
- U tabeli br.1, u skladu sa provedenim postupkom iz člana 1. ove Odluke, svoju ponudu dostavio je 

slijedeći ponuđač: 
 

 
Konstatovano je: 
- da je ukupno dostavljena 1 (jedna) ponuda,    
- da je blagovremeno zaprimljena 1 (jedna) ponuda,    
- da nije bilo neblagovremeno zaprimljenih ponuda, 
- da dostavljena  ponuda u postupku nabavke ispunjava formalno - pravne usłove u skladu sa 

Zakonom o javnim nabavkama i odredbama tenderske dokumentacije Ugovornog organa. 

 
Svi članovi Komisije sa pravom glasa koristili su tabelu za tehničku evaluaciju, kako bi procijenili 
ispunjenost tehničkih uslova propisanih tenderskom dokumentacijom u okviru ponuda koje ispunjavaju 
formalne uslove. 

 
U procesu tehničke evaluacije ponuda, a na osnovu uslova i zahtjeva iz tenderske dokumentacije vezanih 

za oblik, sadržaj i potpunost ponude, ustanovljeno je da ponuda ponuđača Konzorcij: TOP TIM TRI  d.o.o. 

Sarajevo i BOSMAN d.o.o. Sarajevo ne ispunjava tehničke uslove date u tenderskoj dokumentaciji, te ista 

nije bila predmetom dalje analize i vrednovanja iz razloga kako slijedi: 

 
Tačkom 8.4.1. Tenderske dokumentacije propisano je slijedeće: 

 

„Što se tiče tehničke i profesionalne sposobnosti, u skladu sa članom 48. i 51. Zakona, ponuda će biti 

odbačena ako Ponuđač ne ispuni sljedeće minimalne uslove: 

   

(.......) 

 

Da ima uposleno ili angažovano u radnom odnosu pod Ugovorom o djelu ili poslovno - tehničkoj saradnji 

minimalno sljedeće osoblje: 

 

• 1 (jedan) diplomirani inženjer arhitekture (ili odgovarajuće zvanje po bolonjskom sistemu 

studiranja najmanje 240 ECTS bodova) s najmanje tri godine radnog iskustva na realizaciji istih ili sličnih 

poslova i položenim stručnim ispitom ili inženjer arhitekture (ili odgovarajuće zvanje po bolonjskom sistemu 

RB Broj protokola Naziv i sjedište ponuđača 

Ukupna cijena 

ponude  u KM  

(bez PDV-a)  

Popust na 

cijenu 

ponude u 

KM  

(bez PDV-a) 

Ukupna cijena 

ponude  sa 

popustom u KM 

(bez PDV-a)  

 

 

1. 

 

 

 

11-45-172-186-4/25 

Konzorcij: 

TOP TIM TRI  d.o.o.Sarajevo 

i 

BOSMAN d.o.o. Sarajevo 

 

 

 

642.214,52 KM 

 

 

 

      0,00 KM 

 
 
 
642.214,52 KM 

http://www.ejn.gov.ba/

studiranja najmanje 180 ECTS bodova) sa najmanje pet godina radnog iskustva na poslovima građenja i 

položenim stručnim ispitom;  

 

• • 1 (jedan) diplomirani inženjer građevine konstruktivni smjer (ili odgovarajuće zvanje po 

bolonjskom sistemu studiranja najmanje 240 ECTS bodova) s najmanje tri godine radnog iskustva na 

realizaciji istih ili sličnih poslova i položenim stručnim ispitom ili inženjer građevine konstruktivni smjer (ili 

odgovarajuće zvanje po bolonjskom sistemu studiranja najmanje 180 ECTS bodova) sa najmanje pet 

godina radnog iskustva na poslovima građenja i položenim stručnim ispitom;  

 

• • 1 (jedan) diplomirani inženjer građevine, odsjek za hidrotehniku (ili odgovarajuće zvanje po 

bolonjskom sistemu studiranja najmanje 240 ECTS bodova) s najmanje tri godine radnog iskustva na 

realizaciji istih ili sličnih poslova i položenim stručnim ispitom ili inženjer građevine smjer za hidrotehniku 

(ili odgovarajuće zvanje po bolonjskom sistemu studiranja najmanje 180 ECTS bodova) sa najmanje pet 

godina radnog iskustva na poslovima građenja i položenim stručnim ispitom;  

 

• • 1 (jedan) diplomirani inženjer elektrotehnike (ili odgovarajuće zvanje po bolonjskom sistemu 

studiranja najmanje 240 ECTS bodova) s najmanje tri godine radnog iskustva na realizaciji istih ili sličnih 

poslova i položenim stručnim ispitom ili inženjer elektrotehnike (ili odgovarajuće zvanje po bolonjskom 

sistemu studiranja najmanje 180 ECTS bodova) sa najmanje pet godina radnog iskustva na poslovima 

građenja i položenim stručnim ispitom;  

 

• • 1 (jedan) diplomirani inženjer mašinstva (ili odgovarajuće zvanje po bolonjskom sistemu 

studiranja najmanje 240 ECTS bodova) s najmanje tri godine radnog iskustva na realizaciji istih ili sličnih 

poslova i položenim stručnim ispitom ili inženjer mašinstva (ili odgovarajuće zvanje po bolonjskom sistemu 

studiranja najmanje 180 ECTS bodova) sa najmanje pet godina radnog iskustva na poslovima građenja i 

položenim stručnim ispitom;  

 

• 1 (jedan) stručnjak iz oblasti zaštite na radu i zaštite od požara, VSS (odgovarajuće zvanje po 

bolonjskom sistemu studiranja sa najmanje 180, odnosno 240 ECTS bodova) iz grupacije tehničkih, 

medicinskih i prirodnih nauka sa najmanje jednom godinom radnog iskustva na poslovima iz oblasti zaštite 

na radu i položenim stručnim ispitom za obavljanje poslova radnika za zaštitu na radu u skladu sa Zakonom 

o zaštiti na radu F BiH ("Sl. novine FBiH", br. 79/2020). Ovaj ispit mogu polagati lica sa visokom stručnom 

spremom – VII stepen ili visoko obrazovanje prvog ciklusa Bolonjskog sistema studiranja, sa jednim od 

usmjerenja propisanim Pravilnikom o uvjetima koje moraju ispunjavati ovlaštene organizacije za obavljanje 

stručnih poslova iz oblasti zaštite na radu ("Službene novine Federacije BiH", broj 23/21), te sa najmanje 

jednom godinom radnog iskustva u struci.”  

 

Nadalje, tačkom 8.4.2. Tenderske dokumentacije propisano je slijedeće: 

 

„ Ocjena tehničke i profesionalne sposobnosti Ponuđača će se izvršiti na osnovu sljedećih izjava i 

dokumenata koje dostave Ponuđači: 

 

a) Spisak izvršenih ugovora uz potvrdu o njihovoj realizaciji koju daje druga ugovorna strana. 

U slučaju da se takva potvrda iz objektivnih razloga ne može dobiti od ugovorne strane, koja nije 

Ugovorni organ, važi izjava privrednog subjekta/ponuđača o uredno izvršenim ugovorima uz 

predočavanje dokaza o učinjenim pokušajima da se  

 

 

 

takve potvrde obezbjede (u skladu sa zahtjevima člana 48. stav 2) ZJN). Izjava o uredno izvršenim 

ugovorima mora biti ovjerena kod nadležnog organa (sud, notar, općina) i ista ne smije biti starija 

od 30 dana od dana predaje ponude. 

 

 

(.......) 

b) Kao dokaz da Ponuđač ima uposleno ili angažovano u radnom odnosu pod Ugovorom o djelu ili 

poslovno - tehničkoj saradnji navedeno kvalificirano osoblje, Ponuđač je dužan dostaviti: 

 

• Izjavu, ovjerenu i potpisanu od strane Ponuđača, o obrazovnim i profesionalnim kvalifikacijama 

lica koja su odgovorna za izvođenje konkretnih radova koja su predmet javne nabavke, popunjena u formi 

koja je data u prilogu ove tenderske dokumentacije (Aneks 16).  

•  Uvjerenja o položenom stručnom ispitu i diplome za kvalificirano osoblje iz tačke 8.4.1. TD. 

Ovi dokumenti se u ponudi dostavljaju kao obične kopije.  

 

Ponuđač je obavezan, uz dokumente i izjave koji se zahtijevaju za profesionalnu i tehničku sposobnost, 

dostaviti Izjavu koja je data u prilogu ove tenderske dokumentacije (Aneks 6), ovjerenu i potpisanu od 

strane ponuđača. 

 

Ukoliko ponuda u svom sadržaju ne bude imala minimalne tražene dokaze koji se zahtijevaju za 

profesionalnu i tehničku sposobnost, bit će odbačena kao nepotpuna. 

 

Ponuđač koji bude odabran kao najbolji u ovom postupku javne nabavke je dužan, u roku od 5 (pet) dana 

od dana zaprimanja Obavještenja o rezultatima ovog postupka javne nabavke, dostaviti sljedeće 

dokaze u svrhu dokazivanja činjenica potvrđenih u Izjavi i to: 

 

     ▪ Original ili ovjerena kopija Potvrda o uredno izvršenim ugovorima,  

     ▪ Izvod iz Poreske uprave RS/PIO/MIO za tehničko osoblje zaposleno kod Ponuđača,    original ili 

ovjerena kopija,  

     ▪ Ugovore o djelu ili poslovno-tehničkoj saradnji za angažovano tehničko osoblje koje nije uposleno kod 

Ponuđača, original ili ovjerena kopija,  

     ▪ Ovjerena kopija Uvjerenja o položenom stručnom ispitu i diplome za kvalificirano osoblje iz tačke 

8.4.1. pod b).  

 

Napomena:  

Ponuđači mogu uz Izjavu o ispunjavanju uslova iz tačke 8.4.1., tj. uz svoju ponudu, odmah dostaviti 

i originale ili ovjerene kopije traženih dokaza koji su navedeni u Izjavi. Ovim se ponuđač, ako bude 

izabran, oslobađa obaveze naknadnog dostavljanja originala ili ovjerenih kopija kao dokaza. ” 

 
Uvidom u ponudu ponuđača Konzorcij: TOP TIM TRI d.o.o. Sarajevo i BOSMAN d.o.o. Sarajevo, komisija 

je konstatovala da ponuđač, u svrhu dokazivanja profesionalne sposobnosti, nije dostavio dokaz u formi 

propisanoj Tenderskom dokumentacijom. 

 

Naime, ponuđač je dostavio Izjavu o obrazovnim i profesionalnim kvalifikacijama lica odgovornih za 

izvođenje konkretnih radova, ovjerenu i potpisanu od strane ponuđača, međutim ista nije popunjena u 

formi koja je data u Aneksu 16 Tenderske dokumentacije, odnosno nije u skladu sa tačkom 8.4.2. 

Tenderske dokumentacije (TD). 

 

Iz dostavljene Izjave vidljivo je da su popunjeni samo podaci o kvalifikacijama lica koja će obavljati 

poslove iz građevinsko–konstruktivne faze, za koja su dostavljeni i prateći dokazi (ugovor o radu, diploma 

i uvjerenje o položenom stručnom ispitu). Pored toga, ponuđač u navedenoj Izjavi nije naveo podatke o 

ostalom kvalifikovanom osoblju koje je zahtijevano tačkom 8.4.1. Tenderske dokumentacije, niti je 

dostavio diplome i uvjerenja o položenom stručnom ispitu za to osoblje. 

 

Na osnovu dostavljene dokumentacije nije moguće utvrditi da ponuđač ima uposleno, odnosno 

angažovano kvalifikovano osoblje koje je traženo tačkom 8.4.1. Tenderske dokumentacije. Na taj način 

ponuđač nije dokazao ispunjavanje uslova profesionalne sposobnosti iz navedene tačke, niti je dostavio 

dokaze koji su zahtijevani tačkom 8.4.2. podtačka b) Tenderske dokumentacije, gdje je eksplicitno 

navedeno da je ponuđač dužan u ponudi dostaviti uvjerenja o položenom stručnom ispitu i diplome za 

kvalifikovano osoblje iz tačke 8.4.1. TD, kao obične kopije. 

Shodno tome, imajući u vidu da ponuda u svom sadržaju ne sadrži minimalne tražene dokaze o 

profesionalnoj i tehničkoj sposobnosti, ista se u skladu sa odredbama Tenderske dokumentacije, 

ocjenjuje kao nepotpuna. 

Slijedom navedenog, ponuda ponuđača Konzorcij: TOP TIM TRI d.o.o. Sarajevo i BOSMAN d.o.o. 

Sarajevo se odbacuje na osnovu člana 68. stav (1) Zakona o javnim nabavkama („Službeni glasnik BiH“, 

br. 39/14, 59/22 i 50/24), iz razloga što navedeni ponuđač nije ispunio uslove iz člana 51. stav (1) 

podtačka b) Zakona o javnim nabavkama („Službeni glasnik BiH“, br. 39/14, 59/22 i 50/24), odnosno 

uslove iz tačaka 8.4.1. i 8.4.2. Tenderske dokumentacije. 

 

Nakon provedene tehničke evaluacije ponuda, Komisija je konstatovala da za LOT 2 nije dostavljena 

nijedna prihvatljiva ponuda koja ispunjava sve zahtjeve u pogledu opisa predmeta nabavke i tehničkih 

specifikacija, te da je nastupio slučaj iz člana 69. stav (2) tačka d) Zakona o javnim nabavkama („Službeni 

glasnik BiH“, br. 39/14, 59/22 i 50/24). 

 

Uzimajući u obzir sve navedeno, Komisija jednoglasno dala preporuku ovlaštenoj osobi Ugovornog 

organa da donese Odluku o poništenju postupka javne nabavke, u skladu sa članom 69. stav (2) tačka 

d) Zakona o javnim nabavkama („Službeni glasnik BiH“, br. 39/14, 59/22 i 50/24). 

 
U postupku je utvrđeno da je Komisija u svemu pravilno postupila te da je preporuka o poništenju postupka 
nabavke data u skladu sa Zakonom o javnim nabavkama („Službeni glasnik BiH” broj: 39/14, 59/22 i 50/24) 
podzakonskim i internim aktima  i tenderskom dokumentacijom. 
 
Uzimajući u obzir naprijed navedeno, primjenom člana 69. stav (2) tačka d) i člana 70. stav (1) i (4) Zakona 
o javnim nabavkama („Službeni głasnik BiH” broj: 39/14, 59/22 i 50/24), odlučeno je kao u dispozitivu ove 
Odluke. 
 
POUKA O PRAVNOM LIJEKU: 
Protiv ove Odluke svaki od ponuđača koji je učestvovao u postupku nabavke može izjaviti žalbu u roku od 
10 (deset) dana od dana prijema ove Odluke.  
Žalba se izjavlјuje Uredu za razmatranje žalbi Bosne i Hercegovine, putem Ugоvornog organa Federalnog 
ministarstva raseljenih osoba i izbjeglica u pisanoj formi direktno ili preporučenom poštanskom pošilјkom 
na adresu ugovornog organa. Žalba se podnosi u najmanje 3 (tri) primjerka.  
     
 
                                                                                                                                  
                                                                                                                                                      
                                                                                                                             M I N I S T A R 
 
                                           Nerin Dizdar 
 
Dostaviti: 

• Svim učesnicima u postupku  

• Web stranica Ministarstva 

• Radna grupa za javne nabavke  

• a/a 
 

 

 

 

 


